Viðbragðaáætlun Reykjavíkurprófastsdæma
Inngangur
Viðbragðaáætlunin er útbúin fyrir Reykjavíkurprófastsdæmi eystra og vestra ef stórslys eða almannavarnaástand ber að höndum.  Áætlunin byggir á viðbragðaáætlun kirkjunnar og vísast til hennar um nánari skilgreiningar.

Útkall samkvæmt vaktkerfi
Prófastar og héraðsprestar, tveir úr hvoru prófastsdæmi, mynda sex manna hóp sem skiptir með sér vörslu neyðarnúmers ef til útkalls kemur.

Númer vaktsíma er á viðbragðslista Neyðarlínunnar. Ef til útkalls kemur mun vakthafandi prestur gera próföstum viðvart. Prófastar gera viðeigandi ráðstafanir, svo sem að gera útkallshópum viðvart, setja þá í viðbragðsstöðu eða kalla þá út eftir því sem við á. 
Prófastarnir bera sameiginlega ábyrgð á framkvæmd þessarar áætlunar og skipa fulltrúa prófastsdæmanna í samráðshóp áfallahjálpar og varamann hans.

Fulltrúi prófastsdæmanna í samráðshópi áfallahjálpar hefur samband við fulltrúa Rauða krossins í Samhæfingarstöð almannavarna og kannar hvar fjöldahjálparstöðvar og söfnunarsvæði aðstandenda verða starfrækt.

Útkallshópar
Prestum og djáknum í prófastsdæmunum er skipt í tvo útkallshópa sem skipaðir eru þvert á skipan prófastsdæmanna og síðan þriðja hópinn, sem aðallega gegni því hlutverki að sjá um innbyrðis afleysingar í prófastsdæmunum á meðan útkall stendur yfir.
Prestar og djáknar sem starfa á sjúkrahúsum eða öðrum stofnunum falla ekki undir þessa áætlun þar sem þeir eru í störfum sínum bundnir af áætlun sinna stofnanna á meðan neyðarástand varir.
Yfirlit yfir útkallshópana fylgir hér með. (Fylgiskjal 1)

Bjargir heimafyrir
Útbúa skal yfirlit yfir presta í báðum prófastsdæmum þar sem fram kemur sérþekking þeirra eða reynsla sem getur nýst í fjöldahjálparstöðvum í stórslysa eða almannavarnaástandi. (Fylgiskjal 2)
Komið skal upp tengslaneti við forstöðumenn annarra trúfélaga. (Fylgiskjal 3)
Fjöldahjálparstöðvar

Samkvæmt áætlunum almannavarna eru fjöldahjálparstöðvar á ábyrgð Rauða krossins. Yfirlit yfir  skilgreindar fjöldahjálparstöðvar á svæðinu fylgir hér með. (Fylgiskjal 4) 
Hlutverk presta ef til útkalls kemur
Útkallshópar mæta á fjöldahjálparstöðvar eða söfnunarsvæði aðstandenda samkvæmt fyrirmælum aðgerðastjórnar hverju sinni og fá þar nánari fyrirmæli um verkefni sín eftir að þörfin hefur verið metin í samráði við Rauða krossinn og aðgerðir samræmdar. Verkefni presta þar felast m.a. í eftirtöldu:
· Stuðningi við sjálfboðaliða Rauða krossins, sem sinna sálrænum stuðningi

· Sinna erfiðari málum
· Bjóða upp á helgihald eftir því sem við á

· Annast tilkynningu andláta eftir því sem við getur átt og kalla eftir samstarfi við presta úti á landsbyggðinni vegna tengsla slasaðra eða látinna við starfssvæði þeirra.

· Halda dagbók og skrifa skýrslu um störf sín að þeim loknum.
Að aðgerðum loknum skipuleggur samráðshópur áfallahjálpar frekari eftirfylgd við þolendur í nánu samráði við prófasta og presta. 

Gátlistar fyrir prófasta, vakthafandi presta og presta fylgja hér með. (Fylgiskjöl 5-7)

Sú aðgerðaáætlun sem hér liggur fyrir er sett fram sameiginlega fyrir bæði Reykjavíkurprófastsdæmin til að takast á við almannavarnaástand og/eða stórslys á höfuðborgarsvæðinu og hún samþykkt á sameiginlegum fundi héraðsnefnda prófastsdæmanna 4. júní 2008.

